
 

 

 

 

 

 

Frjómælingar á Akureyri og í Garðabæ í ágúst 2017 
 

 

Fréttatilkynning frá Náttúrufræðistofnun Íslands, 7. september 2017. 
 
Garðabær.  
Í ágúst var heildarfjöldi frjókorna 458 frjó/m3 sem er aðeins undir meðallagi áranna 2011–
2016 (509 frjó/m3). Grasfrjó voru algengust eða78% þeirra frjókorna sem komu fyrir í 
mánuðinum. Heildarfjöldi þeirra var 359 frjó/m3 sem er nálægt meðalári. Frjótala grasa fór 
aðeins einu sinni yfir 50 frjó/m3 en það var 17. ágúst þegar hún mældist 82 frjó/m3. 

Alls voru borin kennsl á 13 mismunandi frjógerðir. Heildarfjöldi súrufrjóa var vel undir 
meðallagi eða 7 frjó/m3. Lyngfrjó voru 9 frjó/m3 en minna var af öðrum frjóum. Frjókorn 
voru í lofti alla daga mánaðarins nema 28. ágúst. 

 

 
Myndritið sýnir gras- og súrufrjó ásamt heildarfrjótölu í ágúst í Garðabæ. Hæst fór frjótala grasa í 82 frjó/m3 

þann 17. ágúst. Frjótala er mælieining fyrir fjölda frjókorna í andrúmsloftinu og segir okkur hver meðalfjöldi 
frjókorna var í einum rúmmetra lofts viðkomandi sólarhring. 

Akureyri.  
Heildarfjöldi frjókorna á Akureyri í ágúst reyndist um 1000 frjó/m3 sem er aðeins yfir 
meðaltali áranna 1998–2016. Frjókorn mældust alla daga mánaðarins, flest 1. ágúst eða 204 
frjó/m3. Grasfrjó voru langalgengust eða 92% allra frjókorna. 

Grasfrjó voru rúmlega 900 frjó/m3 sem er aðeins yfir meðallagi (814). Frjótalan sveiflaðist 
nokkuð dag frá degi og segja má að topparnir hafi orðið þrír: 1., 13. og 22. ágúst. Meira en 
helmingur grasfrjóa (76%) kom þó fyrri hluta mánaðarins. 

Það stefnir í að sumarið 2017 verði nálægt metárinu 2014 en þá mældust grasfrjó 3102 
frjó/m3. Ekki er þó líklegt að metið verði slegið þar sem grasfrjóum fækkaði verulega eftir 
miðjan ágúst Aðeins einu sinni frá upphafi mælinga árið 1998 hefur frjótala grasa mælst hærri 
í september en í ágúst. Það var árið 2015. Þá fór frjótala grasa fjórum sinnum yfir 100 í 
september sem er einsdæmi.  

 
Myndritið sýnir gras- og súrufrjó ásamt heildarfrjótölu í ágúst á Akureyri. Hæst fór frjótala grasa í 203 frjó/m3 
þann 1. ágúst. Frjótala er mælieining fyrir fjölda frjókorna í andrúmsloftinu og segir okkur hver meðalfjöldi 
frjókorna var í einum rúmmetra lofts viðkomandi sólarhring. 
 

Framundan Að öllu jöfnu er fremur lítið um frjókorn í lofti í september en algengasta 
frjógerðin er grasfrjó. Á góðviðrisdögum gæti fjöldi grasfrjóa rokið upp svo að þeir sem þjást 
af ofnæmi gætu fundið fyrir einkennum. Frjómælingar standa út september.  
Yfirlit um frjómælingarnar í ár munu birtast á vef Náttúrufræðistofnunar Íslands í október. 
Þegar er ljóst að aldrei áður hafa mælst fleiri frjókorn á Akureyri en einmitt í sumar og munar 
þar mestu um birkifrjóregnið í maí. Í Garðabæ stefnir sumarið í að verða meðalár hvað varðar 
heildarmagn frjókorna. 
 
Vinsamlega hafið samband við undirritaða ef óskað er frekari upplýsinga. 
 
Garðabær 7. september 2017 
 
Ellý Guðjohnsen 
Netfang elly@ni.is, www.ni.is 

